
ՀՀ կառավարության որոշման նախագծի 
[bookmark: _GoBack]ՀՀ վարչապետի աշխատակազմ է դիմել ՀՀ քննչական կոմիտեի (այսուհետ՝ Կոմիտե) նախագահը՝ (գրությունների պատճենները կցվում են) տեղեկացնելով, որ «Փրիթի ՈՒեյ» ՍՊԸ-ի հետ կնքել է տեսաձայնագրման սարքերի (կինոխցիկների) մատակարարման պայմանագիր, սակայն մատակարարման փուլում պարզվել է, որ տվյալ ապրանքը չի բավարարում տեխնիկական բնութագրի պահանջներին և չի ընդունվել, սակայն դրանք ժամանակավոր կերպով տրամադրվել է Կոմիտեին՝ ՀՀ քրեական դատավարության օրենսգրքով նախատեսված պարտադիր տեսաձայնագրման ենթակա քննչական գործողությունների մեկնարկն օրենսդրությամբ սահմանված ժամկետներում ապահովելու նկատառումներով։
Կոմիտեն նաև տեղեկացրել է, որ ներկա պահին «Փրիթի ՈՒեյ» ՍՊԸ-ի ղեկավար մարմինը կայացրել է համապատասխան որոշում և առաջարկում է տեխնիկական բնութագրին չհամապատասխանող տեսաձայնագրման սարքերից 670-ը՝ 83 080 000 ՀՀ դրամ արժեքով նվիրատվության կարգով հանձնել Կոմիտեին, որը  կառուցվածքի շարունակական ընդլայնման և աշխատակազմի թվաքանակի ավելացման պարագայում կարող է ծառայել որպես այլընտրաքային տարբերակ և հետագայում զերծ կպահի նաև պետական բյուջեի հնարավոր ծանրաբեռնումից։
Կոմիտեն գրությամբ միաժամանակ խնդրել է նշված Գույքը որպես նվիրատվություն ընդունելու և այն վերջինիս ամրացնելու նպատակով շրջանառության մեջ դնել ՀՀ կառավարության որոշման համապատասխան նախագիծ։
Նախագծով առաջարկվում է որպես նվիրատվություն Հայաստանի Հանրապետությանը ընդունել «Փրիթի ՈՒեյ» ՍՊԸ-ի սեփականության իրավունքով պատկանող տեսաձայնագրման սարքեր և ամրացնել Կոմիտեին` սահմանելով, որ դրանց պահպանման ծախսերը կատարվեն Հայաստանի Հանրապետության պետական բյուջեով Կոմիտեին հատկացվող միջոցների հաշվին։ 
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագծի համաձայն նախատեսվում է տեսաձայնագրման սարքերը ընդունել որպես պետական սեփականություն և ամրացնել Կոմիտեին, որի արդյունքում Կոմիտեի կառուցվածքի շարունակական ընդլայնման և աշխատակազմի թվաքանակի ավելացման պարագայում նվիրաբերվող ապրանքը կարող է ծառայել որպես այլընտրաքային տարբերակ՝ հետագայում զերծ պահելով նաև պետական բյուջեի հնարավոր ծանրաբեռնումից, որը բխում է ՀՀ կառավարության 2021-2026թթ. Ծրագիրի պահանջներից։
«Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:




